
79,325 96,500

नीमच (नप्र) । राजस्थान के 
टोंक जिला क्षेत्र के ग्राम देवली 
निवासी बीस वर्षीय युवक कान्हा 
राम बैरवा की दस वर्ष पूर्व चोंट 
से क्षतिग्रस्त आंख का प्रदेश के 
अग्रणी नेत्र चिकित्सालय गोमाबाई 
नेत्रालय के प्रोस्थेटिक विशेषज्ञ 
चिकित्सक ने सफल ऑपरेशन 
कर प्रोस्थेटिक आंख प्रत्यारोपित 
कर रोगी को असहजता से मुक्ति 
दिलाई हैं ।

नेत्रालय प्रबन्धन द्वारा जारी प्रेस 
विज्ञप्ति के अनुसार ,बीस वर्षीय 
कान्हा राम को 10 साल पहले एक 

आँख में चोंट लगने के कारण एक 
आँख की दृष्टि नष्ट हो गई थी । 
असावधानी के चलते प्रभावित 
आंख की पलके भी चिपक गई 
जिससे चेहरे का स्वरूप भी बिगड़ा 
और युवक इस स्थिति को लेकर 
सालों से बहुत असहजता महसूस 
कर रहा था ।

अनेक नेत्र चिकित्सालयों 
में परीक्षण किया गया लेकिन 
संतोषजनक निदान नहीं हो पाया । 
कुछ समय पूर्व गोमाबाई नेत्रालय 
नीमच के बारे में जानकारी मिलने 
पर उनके परिजन नेत्रालय लेकर 

आये थे । नेत्रालय से सम्बद्ध 
प्रोस्थेटिक विशेषज्ञ चिकित्सक 
ने उनके नेत्र का सूक्ष्म परीक्षण 
कर कहा कि क्षतिग्रस्त आंख की 
रोशनी लौटना तो संभव नहीं है 
लेकिन प्रोस्थेटिक आई प्रत्यारोपित 
कर स्वरूप स्वाभाविक किया जा 
सकता हैं जिससे हीनभावना से 
मुक्ति मिलेगी ।

परिवार और रोगी की सहमति 
के बाद पहले युवक की चिपकी 
हुई पलकों  को अलग कर 
उपयुक्त जगह बनाई गई और 
रोगी की क्षतिग्रस्त आँख की जगह 

प्रोस्थेटिक आई
( नकली आंख ) प्रत्यारोपित 

की गई हैं । यह प्रत्यारोपित आँख 
बिल्कुल प्राकृतिक आँख की तरह 
ही दिखती एवं मूवमेंट करती हैं ।

सालों से परेशानी , असहजता 
की पीड़ा झेल रहे कान्हा राम अब 
पूरी तरह सहज एवं सामान्य हैं 
और मानसिक तकलीफ से मुक्ति 
पाकर उन्होने प्रसन्नता व्यक्त की है 
। कान्हा राम का कहना है कृत्रिम 
नेत्र लगने के बाद मुझे ऐसा लगा 
मानो मैंने अपनी खोई हुई पहचान 
फिर से पा ली हो। 

अब मैं लोगों से बिना झिझक 
के खुलकर बात कर सकता 
हूं। ऑपरेशन के बाद आंख 
स्वाभाविक रूप से असली जैसी 
ही लग रही है एवं निराशा से मुक्ति 
मिली है ।

स्वस्थ्य हुए कान्हा राम का 
कहना हैं कि गोमाबाई नेत्रालय में 
उपचार और रोगी की देखभाल 
के बहुत अच्छे प्रबन्ध है और 
उच्च स्तरीय सेवाओं के लिहाज 
से उपचार भी बहुत भी सस्ता है 
। उन्होंने नेत्रालय प्रबन्ध के प्रति 
आभार जताया है ।

गोमाबाई नेत्रालय में प्रोस्थेटिक आई प्रत्यारोपण का सफल ऑपरेशन

नीमच 20 मई (िनप्र)।  मुख्य चिकित्सा एवं स्वास्थ्य अधिकारी 
डॉ.दिनेश प्रसाद ने बताया, कि कलेक्टर श्री हिमांशु चंद्रा के मार्गदर्शन 
में दिव्यांगजनों की समस्याओं के निराकरण के लिये विशेष शिविर का 
आयेाजन वर्ष में दो बार किया जा रहा है। प्रथम चरण के सफल आयोजन 
के बाद द्वितीय चरण में शिविर का आयोजन जारी है। इसी कडी में आज 
21 मई 2025 को प्रात: 10 बजे सिविल अस्पताल मनासा में दिव्यांगजनों 
की सहायता हेतु शिविर का आयोजन किया जा रहा है। दिव्यांगजनों की 
दिव्यांगता की जॉच की जाकर उनके दिव्यांगता प्रमाण पत्र बनाए जाऐंगे।

 इस शिविर में दिव्यांगजनों की स्वास्थ्य से जुडी समस्याओं का 
निराकरण भी किया जावेगा। शिविर में रेल्वे में छूट हेतु प्रमाण पत्र बनवाने 
के लिए भी पंजीयन किया जावेगा। डॉ.प्रसाद ने बताया, कि उक्त शिविर 
में रतलाम एवं मंदसौर के चिकित्सक भी उपस्थित रहेंगे और सभी प्रकार 
की दिव्यांगता से संबन्धित प्रमाण पत्र बनाए जाऐंगे। 

दिव्यांगजनों के प्रमाण पत्र बनाने 
विशेष शिविर मनासा में आज

भोपाल 20 मई 
(एजेंसी)। कर्नल सोफिया 
कुरैशी को लेकर अनर्गल 
टिप्पणी करके घिरे मध्य 
प्रदेश के कैबिनेट मंत्री 
विजय शाह का राजनीतिक 
भविष्य अब सुप्रीम 
कोर्ट के निर्देश पर बनी 
स्पेशल इन्वेस्टिगेशन टीम 
(एसआइटी) की जांच 
रिपोर्ट पर निर्भर करेगा। 
एसआइटी ने जांच प्रारंभ 
कर दी है। 28 मई तक टीम 
को जांच रिपोर्ट सुप्रीम कोर्ट 
को देनी है। एसआईटी हाई 
कोर्ट के आदेश पर कायम 
की गई एफआईआर को 
भी देखेगी कि उसमें कोई 
तथ्य छूटा तो नहीं है। घटना 
स्थल पर उपस्थित लोगों से 
पूछताछ करेगी।

मामले की जांच के लिए सागर 
के पुलिस महानिरीक्षक प्रमोद वर्मा 
के नेतृत्व में बनी एसआईटी यह 
पड़ताल करेगी। विजय शाह का 
जो वीडियो सामने आया है, वह 
वास्तविक है या नहीं, क्योंकि शाह 
यह कह चुके हैं कि वीडियो में 
छेड़छाड़ की गई है। एसआईटी की 
रिपोर्ट उनके विरुद्ध रही तो उनकी 
मुश्किलें बढ़नी तय हैं। गिरफ्तारी से 

लेकर मंत्री पद जाने तक की नौबत 
आ सकती है। 

वहीं, सुप्रीम कोर्ट में सुनवाई 
के चलते पार्टी ने अब इस मामले 
में चुप्पी साध ली है। विजय शाह 
भी चुपचाप बैठ गए हैं। सूत्रों के 
अनुसार, उनके संबंध में कोई 
निर्णय लेकर पार्टी खुद उलझन में 
आने की जगह सुप्रीम कोर्ट के रुख 
की प्रतीक्षा के पक्ष में है।

भाजपा के प्रदेश अध्यक्ष 
बोले- कैबिनेट में नहीं आना 
व्यक्तिगत कारण - इंदौर में 
मंगलवार को हुई कैबिनेट की 
बैठक में शामिल न होने पर मंत्री 
विजय शाह का पक्ष तो सामने नहीं 
आ पाया लेकिन भाजपा के प्रदेश 
अध्यक्ष विष्णु दत्त शर्मा ने इस बारे 
में प्रतिक्रिया पूछने पर भोपाल में 
पत्रकारों से कहा कि कैबिनेट में 
नहीं पहुंचना व्यक्तिगत कारण होता 
है। नहीं तो ऐसा नहीं होता कि कोई 
कैबिनेट की बैठक में न आए। 
पहले भी ऐसा हो चुका है, कोई 
किसी कारण से कैबिनेट बैठक में 
नहीं आया। विजय शाह का भी कोई 
कारण हो सकता है। उन्होंने कहा 
कि सर्वोच्च न्यायालय ने व्यवस्था 
दी है। एसआईटी बन गई है, जो 
एफआईआर की जांच कर रही है। 
जांच रिपोर्ट न्यायालय को प्रस्तुत 

की जाएगी। इस पर न्यायालय 
का जो भी निर्णय आएगा, उसका 
सरकार पालन करेगी।

जिन अफसरों ने विजय 
शाह के अधीन काम किया 
वही जांच करेंगे - वहीं, मंत्री 
विजय शाह के त्यागपत्र की 
लगातार मांग कर रही कांग्रेस की 
ओर से मंगलवार को जांच के 
लिए बनी एसआईटी पर भी प्रश्न 
खड़े किए गए। विधानसभा में नेता 
प्रतिपक्ष उमंग सिंघार ने कहा कि 
एसआईटी में शामिल अधिकारी 
प्रमोद वर्मा वर्ष 2010 में एसपी 
खरगोन थे, तब विजय शाह जिले 
के प्रभारी मंत्री थे। इसी तरह 
दूसरे सदस्य कल्याण चक्रवर्ती 
वर्ष 2018 में एसपी खरगोन थे, 
तब शाह वन मंत्री थे। सिंघार ने 
कहा कि एसआईटी की निष्पक्षता 
दिखावा रह गई है।

अब एसआईटी की रिपोर्ट पर निर्भर करेगा मंत्री विजय शाह 
का राजनीतिक भविष्य, कैबिनेट बैठक में भी नहीं पहुंचे भोपाल 20 मई (एजेंसी)। मध्य 

प्रदेश आयुर्विज्ञान विश्वविद्यालय ने 
मेडिकल पाठ्यक्रमों की परीक्षाओं 
में पारदर्शिता और समयबद्धता 
सुनिश्चित करने के लिए नई 
व्यवस्था लागू करने का फैसला 
किया है।

अब विद्यार्थियों की कॉपियों 
का मूल्यांकन मूल्यांकनकर्ताओं के 
घर पर नहीं, बल्कि प्रदेश के सभी 
सरकारी मेडिकल कॉलेजों में बनाए 
जाने वाले विशेष मूल्यांकन केंद्रों 
में होगा। कॉपियों को स्कैन कर इन 
केंद्रों पर ऑनलाइन भेजा जाएगा, 
जहां प्रशिक्षित मूल्यांकनकर्ता 
उनकी जांच करेंगे। इस कदम से 
मूल्यांकन में गड़बड़ी और देरी 
की शिकायतों को खत्म करने की 
कोशिश की जा रही है।

पारदर्शिता की पहल - पहले 
घर पर कॉपियों के मूल्यांकन के 
दौरान यह आशंका रहती थी कि 
मूल्यांकनकर्ता किसी अन्य व्यक्ति 
से जांच करा सकते हैं या लापरवाही 
बरत सकते हैं। इस समस्या को 
दूर करने के लिए विश्वविद्यालय 
ने मूल्यांकन केंद्र स्थापित करने 
का प्रस्ताव तैयार किया है, जिसे 
कार्यपरिषद की मंजूरी के लिए 
प्रस्तुत किया जाएगा।

ये केंद्र एमबीबीएस, 
बीएएमएस, बीएचएमएस, एमडी-
एमएस सहित अन्य मेडिकल 
पाठ्यक्रमों की कॉपियों के मूल्यांकन 
के लिए बनाए जाएंगे। प्रत्येक केंद्र 
में 20 कंप्यूटर लगाए जाएंगे, और 
सरकारी व निजी मेडिकल कॉलेजों 

प्रदेश में मेडिकल स्टूडेंट्स की कॉपी घर से नहीं 
जांच पाएंगे मूल्यांकनकर्ता, कॉलेजों में बनेंगे केंद्र

नीमच 20 मई (िनप्र)। अपर 
कलेक्टर श्रीमती लक्ष्मी गामड़ ने 
मंगलवार को कलेक्टोरेट सभाकक्ष 
नीमच में जनसुनवाई करते हुए 
92 आवेदकों की सुनी समस्याएं 
और निराकरण करने के निर्देश 
संबंधित अधिकारियों को दिए। 
इस मौके पर संयुक्त कलेक्टर 
डॉ.ममता खेडे, एसडीएम संजीव 
साहू, सहित अनय जिला अधिकारी 
उपस्थित थे। जनसुनवाई में खेड़ा 
मादलचा के मोहनलाल, अमावली 
जागीर के बंशीलाल, जमुनिया 
कलां के ओंकारलाल, रतनगढ़ के 
शिवकुमार बैरागी, जीरन के नरेन्द्र 
कुमार, सीआरपीएफ रोड़ नीमच के 
नाथुलाल नागर, साकरियाखेड़ी की 
नैना, पिपलोन के गोर्वधन लाल, 
कानका की अंसीबाई, मात्याखेड़ी के 
उंकारलाल, डसानी के घीसालाल, 
सगराना के कुलदीपसिह, दारू के 

नन्दलाल, भदवा के रामेश्वर गुर्जर 
ने अपनी समस्याओं से संबंधित 
आवेदन प्रस्तुत कर समस्याएं सुनाई । 
इसी तरह इमाम बाड़ा मस्जिद के पास 
नीमच की मुन्नीबाई, जीरन के राजू 
पाटीदार, भाटखेड़ी की अंकुरबाला, 
पड़दा के उमेश भाटखेड़ी बुजुर्ग 
की सम्पतबाई, तलाउ के रामलाल, 
खोर के रमेश माली, मालखेड़ा 
की दुलीबाई, जेतपुरा की प्रेमबाई, 
मूलचंद मार्ग नीमच के माधवलाल, 

रगसपुरिया के विक्रम दायमा, विशन्या 
के बंटु राठौर, राजस्व कॉलोनी नीमच 
के शोभागमल, जवाहर नगर नीमच 
के शंभुलाल, उगरान की संगीता 
बैरागी आदि ने भी अपनी समस्याओं 
से संबंधित आवेदन जनसुनवाई में 
प्रस्तुत कर समस्याएं सुनाई। इस पर 
अपर कलेक्टर श्रीमती लक्ष्मी गामड़ 
ने प्राप्त आवेदनों पर त्वरित कार्यवाही 
करने के निर्देश संबंधित अधिकारियों 
को दिए ।

एडीएम श्रीमती गामड़ ने की जनसुनवाई 
92 आवेदकों की सुनी समस्याएं

की कॉपियां यहीं जांची जाएंगी।
समय और गुणवत्ता पर जोर 

- नई व्यवस्था के तहत परीक्षा के 
दिन ही कॉपियों को स्कैन कर 
मूल्यांकन केंद्रों पर भेजा जाएगा। 
मूल्यांकनकर्ताओं की ड्यूटी पहले 
से तय होगी, जिससे प्रक्रिया में 
तेजी आएगी।

इस व्यवस्था से मूल्यांकन 
समय पर पूरा होगा, और विद्यार्थियों 
को परिणाम के लिए लंबा इंतजार 
नहीं करना पड़ेगा। पहले परीक्षा 
और मूल्यांकन में देरी से विद्यार्थियों 
का एक साल बर्बाद हो जाता था, 
लेकिन अब यह समस्या हल होने 
की उम्मीद है।

नीमच 20 मई (िनप्र)। 
खनिज विभाग नीमच द्वारा अवैध 
उत्खनन एवं परिवहन के विरूद्ध 
कार्यवाही करते हुए मंगलवार को 
पत्थर एवं रेत खनिज के अवैध 
परिवहन की सूचना प्राप्त होने पर 
खनिज विभाग की टीम मनासा 
पहुंची। रामपुरा रोड़ मनासा पर 
विभाग द्वारा दो ट्रेक्टर रेत खनिज 
का अवैध परिवहन करते हुए जप्त 
कर, मनासा थाने पर अभिरक्षा 
में रखे गये। इसके पश्चात ग्राम 

सुवाखेडा में पत्थर 
(खण्डा एवं फर्शी 
पत्थर) का अवैध 
परिवहन करते 
हुए मौके पर छह 
ट्रेक्टर जप्त किये 
गये, जिन्हे नयाँगाव 
पुलिस चौकी पर 
सुरक्षार्थ खड़ा किया गया है। जिला 
खनिज अधिकारी आरिफ खान ने 
बताया, कि जिले में खनिजों के 
अवैध उत्खनन एवं परिवहन पर 

निरन्तर कार्यवाही जारी रहेगी। 
इस कार्यवाही में सहायक खनि 
अधिकारी गजेन्द्र सिंह डावर, 
खनि सर्वेयर सुनील जाधव एवं 
नगर सैनिक भी शामिल थे।

अवैध रेत एवं पत्थर का परिवहन करते 6 ट्रैक्टर जप्त

नीमच 20 मई (निप्र)। भाजपा 
का उद्देश्य विकास कार्यों के माध्यम 
से जनता की समस्याओं का निदान 
करना है और हम इसी उद्देश्य से 
शहर के विकास की इबादत लिख 
रहे हैं, लेकिन कुछ विकास विरोधीयों 
को शहर का विकास रास नहीं आ 
रहा है ओर वे इसमें अवरोध उत्पन्न 
करने की कोशिश कर रहे हैं किंतु 
हम शहर का विकास निरंतर जारी 
रखेंगे और  विकास मैं बाधा उत्पन्न 
करने वालों के मंसूबे सफल नहीं 
होने देंगे । यह बात नगर पालिका 
परिषद नीमच की अध्यक्ष श्रीमती 
स्वाति गौरव चोपड़ा ने वार्ड क्र. 22 
स्थित भोलाराम कंपाउंड में अन्य 
अतिथिगणों व वार्ड वासियों की 
उपस्थिति में 9 लाख 9 हजार की 
लागत से बनने वाली डामरीकरण 

सड़क का भूमि पूजन करते हुए 
कही! इस अवसर पर अतिथि 
के रूप में भाजपा मंडल अध्यक्ष 
मोहन सिंह राणावत, भाजपा जिला 
उपाध्यक्ष सुनील कटारिया, नपा 
सभापति नीरज अहीर, वार्ड पार्षद 
अरुण प्रजापति, वार्ड के वरिष्ठ 
शिव महेश्वरी, अवंतीका प्रसाद 

शर्मा, प्रेम कोठारी, सत्यनारायण 
तोतला, रामू शर्मा, श्याम मंदिर के 
पुजारी गोपाल कृष्ण शर्मा, मंडल 
महामंत्री विक्की छाबड़ा, पार्षद 
श्रीमती शारदा पाटनी, आलोक 
सोनी, रामचंद्र धनगर, दुर्गा शंकर 
आदि भी मंचासीन थे ।

इस अवसर पर नपा अध्यक्ष 

श्रीमती चोपड़ा ने नीमच सिटी, 
बघाना व नीमच केंट सहित शहर 
के विभिन्न हिस्सों में अब तक हुए 
करोड़ों रुपए के विकास कार्यों की 
जानकारी देते हुए कहा कि विधायक 
दिलीप सिंह परिहार के मार्गदर्शन व 
पार्षदों के सहयोग से शहर में बगैर 
भेदभाव के विकास कार्य किए जा 
रहे हैं और यह क्रम निरंतर जारी 
रहेगा। कार्यक्रम को मंडल अध्यक्ष 
मोहन सिंह राणावत, भाजपा जिला 
उपाध्यक्ष सुनील कटारिया, नपा 
सभापति नीरज अहीर, वरिष्ठ 
भाजपा नेता शिव माहेश्वरी आदि 
ने भी संबोधित किया। कार्यक्रम में 
वार्ड क्रमांक 22 के कुम्हारा गली 
सड़क के कायाकल्प की भी मांग 
पार्षद द्वारा की गई,इस पर मंच 
से नगर पालिका अध्यक्ष श्रीमती 

चोपड़ा ने 27 मई को सायं 4.30 
बजे भूमि पूजन करने की घोषणा की 
और ठेकेदार को दोनों कार्य गुणवत्ता 
पूर्ण करने और बारिश पूर्व कार्य पूर्ण 
करने के निर्देश दिए! कार्यक्रम का 
संचालन राजेश पप्पू मंगल ने किया 
एवं आभार पार्षद अरुण प्रजापति ने 
व्यक्त किया । कार्यक्रम में वरिष्ठ 
भाजपा नेता संतोष चोपड़ा, भूषण 
पटवा, अमन दीवान, पूर्व पार्षद 
सीताराम ग्वाला, अनिल सुराह, 
जयप्रकाश दीवान, अनिल भट्ट, 
हीरालाल सैनी, महेश तोतला पंकज 
जैन, सलीम भाई, काबिल भाई 
,श्रीमती वंदना महेश्वरी, मीनू शर्मा, 
संगीता सैनी, पुष्पा सैनी, वैशाली 
प्रजापति, कविता प्रजापति, अशोक 
सैनी सहित अनेक वार्डवासी 
उपस्थित थे ।

शहर का विकास निरंतर जारी रहेगा - श्रीमती चोपड़ा
वार्ड क्र. 22 में अतिथिगणों ने किया डामरीकरण रोड़ का भूमि पूजन

मन्दसौर 20 मई (निप्र)। 
टीम एवीएस के कार्य के चौथे 
बिंदु स्वास्थ्य और पांचवे बिंदु 
योगासन को जमीनी स्तर पर 
कार्य को परिणाम कारी बनाने के 
उद्देश्य से ग्रीष्मकालीन निःशुल्क 
योगा क्लास का आयोजन किया 
जा रहा है जिसका शुभारंभ आज 
अतिथियों की गरिमामय उपस्थिति 
में किया गया। जिसमे दशपुर 
भावसार समाज ने निःशुल्क स्थान 
उपलब्ध कराकर सहयोग प्रदान 
किया है। इस हेतु इस ग्रीष्कालीन 

निःशुल्क योगा क्लास टीम AVS 
और दशपुर भावसार समाज के 
संयुक्त प्रयास और उज्जैन से 
प्रशिक्षित योग शिक्षिका आस्था 
भावसार के सहयोग से संचालित 
होगी। उक्त जानकारी देते हुए 
टीम एवीएस के नगर मीडिया 
प्रभारी सुधांशु भावसार ने बताया 
कि निःशुल्क योगा क्लास का 
विधिवत शुभारंभ आज किया गया 
। शिविर स्थान श्री सत्यनारायण 
मंदिर (भावसार समाज) खानपुरा 
मन्दसौर रहेगा।

टीम एवीएस द्वारा निःशुल्क योग शिविर का शुभारम्भ

मालवा फर्स्ट

नीमच 20 मई (निप्र)। 
जम्मू कश्मीर के पहलगाम 
में पाकिस्तानी आतंकवादियों 
द्वारा निर्दोष भारतीयों की निर्मम 
हत्या को लेकर देश के यशस्वी 
प्रधानमंत्री माननीय नरेंद्र मोदी 
जी ने उन सभी निर्दोष भारतीयों 
के प्रतिरोध की ज्वाला मिशन 
ऑपरेशन सिंदूर के तहत 
पाकिस्तानी आतंकवादियों को 
उनके घर में घुसकर उनके अवैध 
बंकर व अड्डे जहां से आतंकवाद 
पनपता रहा है को नेस्ता नाबूत 
कर कई आतंकियों को मौत के 
घाट उतार निर्दोष भारतीयों की 
निर्मम हत्या करने वाले आतंकियों 
से बदला लिया जिसमें हमारे देश 
के कई वीर सैनीको और महिला 
(मातृशक्तियां) सैनीको का बहुत 
बड़ा योगदान रहा है जिन्होंने 
अपने पराक्रम और द्बण साहस 
के साथ पाकिस्तान में घुसकर 

आतंकवादियों के परखच्चे उड़ा 
कर पाकिस्तानियों के हौसले को 
परास्त कर देश का मन बढ़ाया 
है ऑपरेशन सिंदूर की सफलता 
और भारतीय सैनिकों के पराक्रम 
के सम्मान को नमन करते हुए 
संपूर्ण भारत देश में विशाल 
तिरंगा यात्रा निकाली गई जिसमें 
नीमच शहर के मुख्य मार्गो 
से निकाली गई विशाल तिरंगा 
यात्रा का फवारा चौक पर पर  

श्री प्रताप जी करोसिया मित्र 
मंडल एवं शहर के वाल्मीकि 
समाज बंधुओं ने भारत माता की 
वेशभूषा में जीप पर सवार महिला 
(मातृशक्ति) ओर विशाल तिरंगा 
यात्रा में सम्मिलित जनप्रतिनिधियों 
सांसद, विधायकों, राज्यसभा 
सांसद, जिला अध्यक्ष, नगर 
पालिका अध्यक्ष, मंडल अध्यक्ष 
व समाज सेवीयो एवं तिरंगा यात्रा 
में सम्मिलित सभी साथियों एवं 

महिला (मातृशक्तियों) पर भव्य 
रूप से पुष्प वर्षा कर भारत माता 
की जय, वंदे मातरम जैसे गगन 
भेदी जय घोष के साथ किया गया 
भव्य स्वागत ।

इस अवसर पर राज्य सफाई 
कर्मचारी मोर्चा संबंध भारतीय 
मजदूर संघ जिला अध्यक्ष रोहित 
नरवाले, वार्ड नं 38 पार्षद 
शशि कल्याणी समाज सेवी 
गोपाल नरवाले, रामू राम डगर, 
करण नकवाल, शशांक सार्स, 
मोहित नकवाल, विशाल धेंधट, 
लोकेश खरे, अमित नरवाले, 
विकास सोदे, सुभाष संगत, राज 
सोदे, अरविंद बाली, हिमांशु 
रील, पार्षद दुर्गा शंकर दशाणा, 
सतीश कल्याणी, यशवंत 
आदिवाल, अजय जायसवाल, 
भोला जायसवार, मोहन यादव, 
चंद्रशेखर जायसवार, दीलीप 
लालवानी आदि उपस्थित रहे ।

तिरंगे के सम्मान में वाल्मीकि समाज उतरा मैदान में

नीमच 20 मई (निप्र)। राज्य 
सफाई कर्मचारी मोर्चा के संरक्षक 
प्रताप करोसिया (केबिनेट मंत्री 
दर्जा) मध्य प्रदेश शासन भोपाल 
की अनुशंसा व प्रदेश कार्यवाहक 
अध्यक्ष राजेश खरे, प्रदेश महामंत्री 
मनोज सिरसिया (प्रबंध समिति), 
जिला सलाहकार व राष्ट्रीय स्वतंत्र 
पत्रकार संघ नई दिल्ली के राष्ट्रीय 
प्रभारी चंद्रशेखर जायसवार की 
सहमति से राज्य सफाई कर्मचारी 

मोर्चा संबंध भारतीय मजदूर संघ 
के जिला अध्यक्ष रोहित नरवाले ने 
जिले की कार्यकारिणी का विस्तार 
करते हुए समाज के प्रति समर्पित 
समर्पण भाव को देखते हुए आशीष 
बाली कुकड़ेश्वर को कुकड़ेश्वर 
तहसील अध्यक्ष एवं यशवंत 
आदिवाल मनासा को मनासा 
तहसील के अध्यक्ष पद पर नियुक्त 
क्या है । उक्त जानकारी प्रधानमंत्री 
प्रचार मंत्री शशांक सार्स ने दी ।

राज्य सफाई कर्मचारी मोर्चा ने की 
तहसील अध्यक्षो की नियुक्तियां

भोपाल 20 मई (एजेंसी)। 
मध्यप्रदेश के ऊर्जा मंत्री प्रद्युम्न 
सिंह तोमर ने बताया कि प्रदेश 
ने विद्युत पारेषण क्षेत्र में एक 
बड़ी उपलब्धि हासिल करते हुए 
पारेषण हानि (ट्रांसमिशन लॉस) 
को ऐतिहासिक रूप से न्यूनतम 
स्तर तक लाने में सफलता प्राप्त 
की है। यह उपलब्धि विद्युत 
कर्मियों की तकनीकी दक्षता, सतत 
निगरानी, उन्नत प्रबंधन प्रणाली 
और अत्याधुनिक तकनीकी उपायों 
के समन्वय से संभव हो सकी है।

ऊर्जा मंत्री तोमर ने बताया 

कि मध्यप्रदेश 
राज्य विद्युत 
नियामक आयोग 
(MPERC) द्वारा 
वर्ष 2024-25 के 
लिए निर्धारित 2.77 
प्रतिशत लक्ष्य की 
तुलना में इस वित्तीय 
वर्ष में पारेषण 
हानि को घटाकर 
2.60 प्रतिशत तक लाया गया है 
जो राज्य की विद्युत कंपनियों की 
कार्यकुशलता और प्रतिबद्धता को 
दर्शाता है। यह प्रदर्शन पिछले दो 

वर्षों की तुलना में भी 
उल्लेखनीय सुधार 
है। वर्ष 2022-23 
और 2023-24 में 
पारेषण हानि 2.61 
प्रतिशत थी, जबकि 
वर्ष 2024-25 में 
इसमें 0.01 प्रतिशत 
की और गिरावट दर्ज 
की गई है।

विद्युत आपूर्ति की गुणवत्ता 
होगी बेहतर:- उन्होंने बताया 
कि एम.पी. ट्रांसको द्वारा किए 
गए नवाचारों, स्काडा प्रणाली 

जैसी उन्नत तकनीकी विधियों, 
विद्युत ग्रिडों की निरंतर निगरानी 
और समय-समय पर किए गए 
रखरखाव के चलते यह सफलता 
संभव हो सकी है। कंपनी विद्युत 
नेटवर्क के आधुनिकीकरण और 
क्षमतावर्धन की दिशा में लगातार 
प्रयासरत है। यह सफलता न केवल 
प्रदेश के लिए गर्व का विषय है, 
बल्कि यह विद्युत आपूर्ति की 
गुणवत्ता को बेहतर बनाने और 
उपभोक्ताओं को अधिक स्थिर व 
निर्बाध बिजली आपूर्ति सुनिश्चित 
करने में भी सहायक सिद्ध होगी। 

ऊर्जा मंत्री ने इस उपलब्धि के लिए 
विद्युत कर्मियों को बधाई दी।

पारेषण हानि में कमी के 
लाभ:- किसी भी ट्रांसमिशन 
प्रणाली में पारेषण हानि के 
न्यूनतम स्तर पर होने से न केवल 
पर्यावरणीय प्रभाव कम होता है, 
बल्कि विद्युत उत्पादन की लागत 
भी घटती है। इसके अतिरिक्त, 
यह वोल्टेज स्तर समेत अन्य 
तकनीकी मानकों को स्थिर रखने 
में भी सहायता करता है, जिससे 
समग्र बिजली प्रणाली अधिक 
विश्वसनीय बनती है ।

मध्यप्रदेश में पारेषण हानि अब तक के 
न्यूनतम स्तर पर - ऊर्जा मंत्री तोमर

विद्युत नियामक आयोग के निर्धारित लक्ष्य 2.77 प्रतिशत के मुकाबले हासिल किया 2.60 प्रतिशत पारेषण हानि
नीमच 20 मई (िनप्र)। 

समाधान ऑनलाईन में दर्ज 
शिकायतों को सभी विभागो के 
जिला अधिकारी सर्वोच्च प्राथमिकता 
के साथ निराकृत कर, प्रतिवेदन दर्ज 
करें। साथ ही सीएम हेल्पलाईन में 
दर्ज 50 दिवस व इससे उपर की 
शिकायतों को भी संतुष्टी के साथ 
निराकृत करें। यह निर्देश एडीएम 
श्रीमती लक्ष्मी गामड़ ने मंगलवार 
को कलेक्टोरेट सभाकक्ष नीमच में 
समय-सीमा पत्रों के निराकरण की 
साप्ताहिक समीक्षा बैठक में सीएम 
हेल्पलाईन एवं समाधान ऑनलाईन 
में दर्ज शिकायतों के निराकरण की 
विभागवार समीक्षा करते हुए सभी 
जिला अधिकारियों को दिए । बैठक 
में संयुक्त कलेक्टर डॉ.ममता खेड़े, 
सभी एसडीएम, डिप्टी कलेक्टर 
श्रीमती रश्मी श्रीवास्तव, चंद्र सिह 
धार्वे, सुश्री किरण आंजना एवं 

जिला अधिकारी उपस्थित थे । 
बैठक में एडीएम ने सभी सीएमओ 
और सीईओ को निर्देश दिए, कि वे 
सीएम हेल्पलाईन में दर्ज शिकायतों 
की स्वयं प्रतिदिन मॉनिटरिंग करें और 
एक-एक शिकायत को स्वयं देखे, 
उनका संतुष्टी के साथ निराकरण 
दर्ज करें। उन्होने सभी एसडीएम को 
समाधान में दर्ज सीमांकन संबंधी 
शिकायतों को सर्वोच्च प्राथमिकता 
के साथ निराकृत करने के निर्देश 

दिए। एडीएम ने सभी सीएमओ 
और जनपद सीईओ को आपसी 
समन्वय से समग्र ईकेवायसी कार्य 
को करवाने के लिए टीमे लगाकर 
शेष समग्र ईवायसी करवाने के 
निर्देश भी दिए। उन्होने जनसुनवाई 
में प्राप्त आवेदनों का समय-सीमा 
में निराकरण कर, संबंधित आवेदक 
को लिखित में सूचित करने के भी 
निर्देश सभी जिला अधिकारियों को 
दिए ।

सभी जिला अधिकारी समाधान में दर्ज शिकायतों को 
सर्वोच्च प्राथमिकता से निराकृत करें - श्रीमती गामड़
एडीएम ने समय-सीमा पत्रों के निराकरण की समीक्षा बैठक में दिए निर्देश

नीमच 20 मई (िनप्र)।  शुकदेव 
मुनि की तपोस्थली के समीप श्री गोपाल 
कृष्ण गौशाला एवं कल्पवृक्ष धाम अनोपपुरा, 
कनेरा घाटा क्षेत्र के तत्वाधान में श्री श्री 
1008 महामंडलेश्वर परम पूज्य गुरुदेव 
अनंत विभूषित ईश्वरानंद ब्रह्मचारी ध्यान 
योगी महर्षि उत्तम स्वामी जी महाराज के 
मुखारविंद से श्री राम कथा, तुलसी विवाह 
एवं सर्वजातीय निःशुल्क सामूहिक विवाह 
सम्मेलन का शंखनाद शनिवार 24 मई से 
रविवार 1 जून तक प्रतिदिन रात्रि 8:30 बजे 
नवाहन पारायण पाठ के आयोजन से होगा। 
कथा का आमंत्रण पत्रिका वितरण अभियान 
का शुभारंभ हो गया है कार्यक्रम के अंतर्गत 
अभियान की पावन श्रृंखला में मध्यप्रदेश 
शासन के पूर्व मंत्री एवं जावद विधानसभा 
क्षेत्र के विधायक ओमप्रकाश सकलेचा 

को आमंत्रण पत्रिका सौंप कर कार्यक्रम में 
पधारने का निमंत्रण दिया गया। कार्यक्रम 
आयोजन के लिए विभिन्न भक्तों की टोलियां 
विभिन्न ग्रामीण क्षेत्रों में घर-घर द्वार पहुंचकर 
आमंत्रण पत्रिका का वितरण कर रही है। 
अभियान के परिश्रम का ही परिणाम है कि 

अभी तक 9 विवाह योग्य युवक युवतियों के 
जोड़ों का पंजीयन हो चुका है। अभियान में 
महिला मंडल की नर्मदा बाई सेन व शीला 
व्यास विगत डेढ़ माह से निरंतर क्षेत्र में घर-
घर द्वार पहुंचकर जनसंपर्क अभियान में 
नागरिकों से संपर्क कर रही है। कथा पंडाल 

स्थल गौशाला में भी कार्यकर्ता साफ-सफाई 
स्वच्छता अभियान चला रहे हैं। आयोजन 
की तैयारीयां युद्ध स्तर पर निरंतर जारी है । 
श्री राम कथा का शुभारंभ रविवार 25 मई 
को सुबह 7 बजे 251 गांवों की प्रभात फेरियो 
का गौशाला में भ्रमण से होगा। गौशाला 
सह सचिव रामनारायण बीर ने बताया कि 
कार्यक्रम की पावन श्रृंखला में ज्येष्ठ कृष्ण 
त्रयोदशी 25 मई रविवार को  प्रातः11 बजे 
गौ माता का पूजन एवं श्री राम कथा का 
शुभारंभ होगा।कार्यक्रम की पावन श्रृंखला 
में तुलसी विवाह एवं सर्वजातीय निशुल्क 
सामूहिक विवाह सम्मेलन 1 जून को सुबह 
7 बजे जोड़ों का आगमन होगा। वर निकासी 
एवं  तोरण सुबह 8 बजे होगा, पाणीग्रहण 
संस्कार 8:30 बजे और दोपहर 3 बजे 
विदाई कार्यक्रम आयोजित किया जाएगा। 

 श्री राम कथा तुलसी विवाह एवं सर्वजातीय निःशुल्क 
सामूहिक विवाह सम्मेलन का शंखनाद 25 से

नीमच 20 मई (िनप्र)। जल जंगल और 
जमीन धरती मां के श्रंगार है जो प्राणी जगत एवं 
प्राकृतिक वातावरण को स्वच्छ सुंदर पर्यावरण 
युक्त प्रदूषण मुक्त बनाते हैं, जीवन जीने के लिए 
जल एवं वृक्ष हमारे जीवनदाता है, इनके बिना 
जीवन संभव नहीं है,जल अनमोल है इसका 
नहीं है कोई मोल इसी उद्देश्य को लेकर संकल्प 
पर्यावरण मित्र संस्था एवं चाईल्ड रिलीफ़ 
मिशन फाउंडेशन नीमच द्वारा नगरपालिका की 
सहभागिता में जिला कलेक्टर श्री हिमांशु चंद्रा 
, जिला पंचायत के सीईओ अमन वैष्णव के 
आव्हान पर शहरी विकास परियोजना अधिकारी 
डिप्टी कलेक्टर श्री चन्द्रसिंह धार्वे के नेतृत्व में 
दोनों संस्था 30 मार्च से 30 जुन तक चलने 

वाले जल गंगा संवर्धन अभियान के साथ ही 
स्वच्छता एवं पर्यावरण के कार्य में जुटी हुई 
है, अभियान के तहत संस्था सदस्यों ने रविवार 
दिनांक 4 मई 2025 को प्रातः 7 से 9 बजे तक 
मनासा नाके के समीप सिटी पुलिस थाने के 
सामने सांवरिया मंदिर परिसर स्थित भगवानपुरा 
तालाब किनारे स्वच्छता अभियान चला कर 
प्लास्टिक पोलेथिन थैलियां, पन्नी,गन्दे फटे, 
पुराने कपड़े,जुते चप्पल एवं गंदा कचरा आदि 
एकत्रित कर ढेर लगाए गए, वर्षभर जल से 
भरा रहने वाला भगवानपुरा तालाब वर्तमान में 
गंदगी एवं प्लास्टिक पोलेथिन थैलियों से लबरेज 
पढ़ा है, प्रशासन की अनदेखी के कारण शहर 
की सुंदरता बढ़ाने वाला यह तालाब अतिक्रमण 

की भेंट चढ़ गया है, तालाब किनारे सांवरिया 
मंदिर के होने से कुछ भाग स्वच्छ सुंदर दिखाई 
दे रहा है, गतवर्ष भी संस्था द्वारा नगरपालिका 
की सहभागिता में अभियान चला कर तालाब 
एवं सड़क किनारे लगी कंटीली झाड़ियों की 
साफ-सफाई की गई थी, नगरपालिका द्वारा उक्त 
तालाब किनारे फेसिंग कर फुलदार पोंधे रोपित 
कर सुंदरता बढ़ाने की बात कही थी जिस पर 
कोई ध्यान नहीं दिया गया, तालाब किनारे मंदिर 
परिसर होने से इस तालाब की साफ-सफाई, 
गहरी करण के साथ ही सुंदरता बढ़ाई जा सकती 
है, नगरपालिका अध्यक्ष को इस ओर ध्यान देकर 
शहर को स्वच्छ सुंदर पर्यावरण युक्त बनाने हेतु 
क्षेत्रवासियो को सहयोग की अपेक्षा है,।

जीवन में खुशहाली लाना है,तो जल ओर वृक्ष बचाना है

पर्यावरण मित्रों ने भगवानपुरा तालाब पर 
चलाया जल गंगा संवर्धन अभियान

नीमच 20 मई 
(िनप्र)।अखिल भारत वर्षीय श्री 
गुर्जर गौड़ ब्राह्मण महासभा,युवक 
संघ तथा महिला  महासभा की 
बैठक पुष्कर में सम्पन्न हुई उक्त 
जानकारी नगर सभा अध्यक्ष डॉ 
बृजेन्द्र प्रसाद शर्मा उप सचिव 
गुर्जर गौड़ ब्राह्मण महासभा द्वारा 
कार्यकारिणी की प्रथम बैठक से 
भाग लेने के बाद बताया की अखिल 
भारतवर्ष से आए चार सो पचास 
से अधिक पदाधिकारी,कार्यकारिणी 
सदस्य, "समाजोत्थान के लिए 
कई  प्रस्ताव लिए गए, साथ ही 
पहलगाम में आतंकियों द्वारा निर्दोष 
लोगों की हत्या पर रखा मौन 
चित्तौड़गढ़ समाज का हर एक 
सदस्य आर्थिक रूप से समृद्ध हो 
इस बाबत कार्य योजना बनाना 
आवश्यक उक्त  विचार अखिल 
भारत वर्षीय श्री गुर्जर गौड ब्राह्मण 
महासभा के राष्ट्रीय अध्यक्ष 
ओमप्रकाश जोशी ने पुष्कर स्थित 

शक्ति दीप होटल के सभागार में  
महासभा 2025 -29 की प्रथम 
कार्यकारिणी बैठक को बतौर मुख्य 
अतिथि संबोधित करते हुए व्यक्त 
किए। उन्होंने  महासभा के  उद्देश्यो 
व रीति नीति  व प्रस्तावित बिन्दुओं 
पर  बैठक में विभिन्न पदाधिकारियों 
व कार्यकारिणी सदस्यों द्वारा 
विस्तृत चर्चा कर  सर्वानुमति से 
लिए गए प्रस्तावो की जानकारी देते 
हुए  कहा कि  वर्तमान के आर्थिक 
युग में महासभा की आर्थिक स्थिति 
को  समृद्ध बनाने बाबत युवक 
संघ द्वारा लिए गए प्रस्ताव पर  
सहमति जताई तथा कार्य योजना 
पर प्रकाश डालते हुए आगामी 
वर्षों में  महासभा द्वारा एक लाख 
नये सदस्य जोड़े जाएंगे वे सदस्य 
गोल्ड मेम्बर कहलायेंगे। उन्होंने 
योजना के प्रस्तावित रूप पर चर्चा 
करते हुए कहा कि  वे समस्त नये  
सदस्य एक रुपये की। प्रतिदिन की 
बचत कर आजीवन सदस्य रह 

पांच लाख तक के दुर्घटना बीमा 
से लाभान्वित हो सकेंगे साथ ही 
गोल्डन मेम्बर होने से समूचे 
भारत देश में समाज द्वारा निर्मित 
भवनों के उपयोग पर  पच्चीस 
प्रतिशत छूट से भी लाभान्वित हो 
सकेंगे। बैठक में महासभा राष्ट्रीय 
अध्यक्ष ओमप्रकाश जोशी ने 
महासभा के मुख्यालय की महति  
आवश्यकता जताते हुए कहा कि 
केन्द्रीय कार्यालय भवन दिल्ली 
या जयपुर में  प्रस्तावित होने  से 
उसके निर्माण में अनुमानित बीस 
करोड़  की  राशि खर्च होने का 
भी सर्वसम्मति से निर्णय लिया 
गया। महासभा अध्यक्ष जोशी ने 
बताया कि बैठक में  युवक संघ 
द्वारा समाज की जनगणना कराने 
के  प्रस्ताव का महासभा द्वारा चर्चा  
कर अनुमोदन करते हुए  जनगणना  
कार्य की जिम्मेदारी युवक संघ को 
प्रदान  करने का भी सर्वसम्मति से 
निर्णय लिया गया।  

अखिल भारत वर्षीय श्री गुर्जर गौड़ ब्राह्मण महासभा सम्पन्न

निष्प्रायोजित टायर, 
ट्यूब एवं मोटर्स 

पार्टस की नीलामी 
28 मई को

नीमच 20 मई (िनप्र)।  
जिला पुलिस लाईन नीमच में 
शासकीय वाहनों के निष्प्रयोजित 
घोषित टायर, ट्यूब एवं कण्‍डम 
मोटर पार्टस की नीलामी 28 मई 
2025 को प्रात:10 बजे से की 
जावेगी। इच्छुक व्यक्ति 27 मई 
2025 तक निर्धारित बोली फार्म 
प्राप्त कर एवं भरे हुए फार्म जमा 
कर इस नीलामी के नियमानुसार 
भाग ले सकता हैं। विस्तृत 
जानकारी जिला पुलिस लाईन 
कनावटी की वाहन शाखा से प्राप्त 
की जा सकती है ।

खोर 20 मई (िनप्र)।   जावद 
के समीप ग्राम खेडाराठौर में समस्त 
ग्रामवासी खेडा राठौर के सौजन्य 
से दिनांक 19 मई सोमवार से शिव 
परिवार की प्राण प्रतिष्ठा महोत्सव के 

अंतगर्त संगीतमय 7 दिवसीय श्रीमद् 
भागवत ज्ञान गंगा महोत्सव की कथा 
प्रारम्भ हुई । व्यासपीठ पर विराजित 
भागवताचार्य विद्धान पंडित मुरारीमधुर 
कवि रामानुजदास श्री वैष्णव पं. 

शिव परिवार प्राण प्रतिष्ठा के 
अंतर्गत हो रही श्रीमद भागवत कथा

श्री मुकेशदासजी कानका वाले के 
मुखारबिंद से सात दिवसीय श्रीमद 
भागवत कथा का श्रवण समस्त ग्राम 
वासी सहित आस पास के धर्मालु 
भी करेंगे। कथा के सातवें दिन पंडित 
दशरथ पुरोहित द्वारा मंत्रोच्चार के साथ 
शिव परिवार की प्राण प्रतिष्ठा करवाई 
जाएगी। कथा के प्रथम दिन ग्राम 
वासियों द्वारा कथा पौथी को सिर पर 
धारण कर पूरे गाँव मे भ्रमण करवाया 
गया। प्रीतिदिन कथा दोपहर 12 बजे 
से 4 बजे तक होगी। ग्रामवासियों ने 
समस्त धर्मप्रेमी सज्जनों से निवेदन 
किया है कि अधिक से अधिक संख्या 
में कथा श्रवण करने तथा शिव परिवार 
की स्थापना महोत्सव में जरूर पधारें।

नीमच 20 मई (िनप्र)। 
प्रतिवर्षानुसार इस वर्ष भी हजरत 
सरकार चाँदशाह वली बाबा 
र.अ.तामीर कमेटी,महू रोड़ नीमच का 
तीन दिवसीय 50 वाँ उर्स बड़े शानो 
शौकत के साथ दि. 27 मई मंगलवार 
से 30 मई शुक्रवार तक मनाया जा 
रहा है। जानकारी देते हुए सदर बबलू 
भाई ने बताया की स्व. श्री गजानंद 
शर्मा एडव्होकेट (गुरु),मरहूम सुफी 
कय्यूम भाई टांडे वाले की प्रेरणा से  
चाँदशाह वली बाबा का उर्स मनाया 
जाता है। ता.27 मई  मंगलवार को 
चादर शरीफ  मरहूम सुफी कय्युम 
भाई के यहां से शाम 5 बजे उठेगी 
एवं मुख्य बाजार से होती हुई दरगाह 
शरीफ पेश की जाएगी। प्रतिदिन बाबा 
के आस्तानें में लंगरे आम  चलेगा। 
बाबा के उर्स के मौके पर हिन्दुस्तान के 
मशहूर मारुफ कव्वाल अपना कलाम 
पेश करेगें। 27 मई मंगलवार सुबह 
8 बजे से अलम कुशाई व कुरआन 
ख्वानी व महफिले मिलाद नाव ख्वानी 
बाद नमाज ईशा की नमाज के बाद 

हजरत चाँदशाह वली बाबा का 50 वाँ उर्स 27 मई से
होगी। ता.28 मई बुधवार,बाद नमाज 
ईशा महफिले शमां में लियाकत रईस 
मो फारूख हुसैन कव्वाल जयपुर 
इन्टरनेशनल कव्वाल 28 एवं 29 
मई गुरूवार को रेडियो एवं टीवी 
कव्वाल अपना कलाम पेश करेंगे। 

29 मई को महफिले शमां हिजबुरेहान 
एण्ड कव्वाल पार्टी कोटा व शैहजाद 
नवाब चिस्ती कव्वाल मंदसौर 28 
एवं 29 मई अपना कलाम पेश करेंगे। 
30 मई शुक्रवार,बाद नमाज फज़र 
कुल की रस्म अदा की जाएगी। इस 

अवसर पर बैठक में उपाध्यक्ष मजीत 
भाई मुल्तानी, सरपरस्त.आला. 
लाला बम्ब, निगराने आला इकबाल 
भाई,अनवर खान, संगतसिह गौत्रा, 
प्रवक्ता रूपा शर्मा ने उर्स मैं शिरकत 
कर सफल बनाने का आह्वान किया।


